
				এই পাতাটির মুদ্রণ সংশোধন করা প্রয়োজন। 
ক্রোধানল ।
দাবানলে যেই রূপ দগ্ধ হয় বন,
ক্রোধানলে দগ্ধ হয় মানুষের মন ; রাশি রাশি গুণ পুড়ে করে ভস্মশেষ, ক্রোধীর চরিত্রে নাই সৌন্দর্য্যের লেশ । রামায়ণ ভারতাদি যত ইতিহাস,
ক্রোধের অশেষ দোষ করিছে প্রকাশ ; ক্রোধবশে কত জন হতেছে ভিখারী, ক্রোধ করি কত জন গেল যমপুরী । দুষ্টের দমন হেতু করিতে শাসন, ক্রোধের উদ্রেকে কিছু নাহি প্রয়োজন , বিজ্ঞলোক কার্য্যোদ্ধার করেন কৌশলে, কঠিন কর্কশ ধাতু সোহাগায় গলে । অযোগ্য কখনো যদি করে অপমান, উত্তেজিত হয় তাতে ঘৃণা অভিমান ; ইহাতেও ক্রোধের নাহিক প্রয়োজন,
সুজন কুসঙ্গে কভু না করে গমন ।

	        এই পাতাটি অন্য কোনো ভাষায় উপলব্ধ নয়।

